
胡静怡（10 副）

为母校宁乡一中一百一十周年校庆作

 铎振玉潭春，万里芳声闻海宇；

星辉银汉月，百年佳士出沩宁。

宁乡香山诗社二十周年庆

 香山结社，沩水流觞，二十年镂月裁云，探骊吐凤；

格调期高，感情求挚，三万首惊神泣鬼，荡气回肠。

贺馆友治祁兄《湖湘词汇编》出版

 数载辛劳成巨帙；

千秋姓字重词林。

题东古湖观鸟长廊

 此处不铺红地毯；

随时恭候白天鹅。

八秩自嘲

 弱冠即明心，誓死不当杨晳子；

杖朝犹叫板，毕生唯敬迅哥儿。

明孝陵口占

 戴上皇冠，俨然天子；

扒开底裤，原是流氓。

题留园盆景

 纳须弥于芥子；

化腐朽为神奇。

镇远古城

 阳河接洞庭波，羡汪太守笔端，写不尽湘云楚月；

祝圣桥通重驿路，问吕道人袖里，藏多少汉雨唐风。

黄果树瀑布

 高高在上，一泻千寻，咆哮发淫威，跌落深潭终粉碎；

缓缓而流，四分五裂，呼号无气力，回归平地亦窝囊。

某刊约稿，集陶以谢之

 悟已往之不谏；

请息交以绝游。

熊治祁（6 副）

贺静怡先生八十大寿

 早岁风霜坚骨相；

杖朝诗赋动江关。

题桃江罗溪瀑布

 玉瀑泻层山，声震将崩未崩石；

松音和鸟语，溪浮欲尽不尽云。

题苏州留园

 三百年银杏，俯视东南，枝叶扶疏凌碧落；

十二座奇峰，傍依亭榭，泉流涓细润名园。

注：乾隆时该园主人刘恕爱石，搜寻形似十二峰奇石移入园中，

引水环流。

谒明孝陵有感

 乞丐扫群雄，开创十六朝基业；

石人守陵墓，闲观六百载沧桑。

挽弘征先生

 忆当年挥毫对酒，纸落云烟，人称俊彦；

痛今日驾鹤归西，秋凄湘水，我哭先生！

挽梁公绍辉先生

 博也我公，百卷文章传后世；

蔼然仁者，一身正气驻人间。

熊东遨（10 副）

题天虹琴馆

 天音银汉水；

虹影雪堂诗。

慧根居

 雅乐喜初谐，风管溪弦真欲和；

清居谋一醉，竹邻松友不须呼。

源南乡刘凤诰祖祠

 立身于天地之间，顺其自然，知其所止；

放眼到羲皇以上，往者未远，来者可追。

陕州吴氏甘棠苑建成二十周年

 复礼筑斯园，大爱无疆，声气直通周以上；

坐关邻老子，高风有自，守为俱在道之中。

溧阳狄氏宗祠落成

 业记大兴时，文扶唐武扶宋；

根寻初植地，母曰商舅曰周。

益阳广法寺大雄宝殿

 善果在修持，一念存心，具见人生智慧；

云山供仰止，诸峰到眼，都成佛国因缘。

夹山灵泉禅院山门

 清响出云霄，钟磬千秋传正法；

碧泉来地脉，禅茶一味得真如。

题半斋

 守一半书斋，进可济人，退可娱己；

入两全佳境，商以试手，文以养心。

题《乐耕堂》

 何乐而不为，云补青山天宿水；

是耕皆有得，花开春日实成秋。

腊八集四家句

 我醉方知，花不看开人易老；

谁言见惯，诗来刚及梦初醒。

注：依次集自刘辰翁《减字木兰花·庚辰送春》、苏轼《减字木

兰花·莺初解语》、毛滂《减字木兰花·李家出歌人》、邵宝

《雨中和答浦文玉》。

吕可夫（10 副）

岳阳楼

 数千年块垒，不必酒浇，两字全然消抑塞；

八百里波澜，何须舟揽？一楼足可纳湖山。

苏州留园

 留忒殷勤，故春红夏绿抱亭，秋黄冬白绕廊，恐怠慢名流高士；

园何雅致，可石里花间弈手，水榭山房听雨，好领略茶酒风骚。

南京紫金山明孝陵

 六百年陵寝，千万里江山，终不过水逝云流，石象石翁遗寂寞；

冬九日梅繁，春三月樱乱，亦无非暮霜朝露，花开花谢证兴亡。

苏州虎丘剑池

 虎阜试锋，记曾经莫邪干将，吴霸越王，千秋剑气一池水；

云岩说法，竟使得坐石点头，浮屠侧耳，十里禅音百杵钟。

黄河壶口瀑布

 五千年溉泽，不啬慨慷，乳竭血枯滋地脉；

一万里奔腾，无辞跌宕，挟雷崩雪泻天洪。

油菜花

 心高或在天，花开异梨白桃红，春装敢着帝皇色；

情笃不分地，春次任蜂狂蝶浪，花事全为鼎鼐香。

贺胡静怡先生八十寿

一支笔入木生花，一手牌赢金夺锦，更一肚皮不合时宜，

论率性率情，白眼湘杨青眼鲁；

喜杖朝依然傲骨，喜张伞仍是童心，尤喜寿诞恰逢春日，

祝如松如鹤，银樽米酒玉樽茶。

贺甘肃刘甲、杨柳新婚

三生早牵线，《诉衷情》山海誓坚，琴瑟音和，洞房花烛

辉银月；

一甲小登科，《贺新郎》鸳鸯被暖，芙蓉蕊艳，杨柳春风

度玉关。

挽黄永玉先生

 数道德文章，人物百年间，从此凤凰三杰绝；

忆顽童睿宿，音容万荷里，几时刀笔一雄生？

挽歌手李玟

 皆怜花谢星沉，生死岂无由，对身痛心伤，既生无恋不如了；

尽惜曲终人散，死生均有命，听莺声天籁，虽死有歌幸以传。

张建明（6 副）

挽刘老振涛老乡贤

 沩山沩水唤归魂，墨断近中元，看笔扶云间耄耋；

楚韵楚风滋妙手，神清缘上古，有篆引草外楷行。

挽张老青渠先生

画人画物画人物，借诗书之笔墨，养儒道之精神，莫奈无

常，竟痛作仙灵人物；

修德修行修德行，成家族之风规，立艺坛之典范，除非梦

里，何处亲夫子德行。

为岳麓印社十周年社庆作

 一印钤红，动楚韵湘声，开张岳麓湘军梦；

十年合力，披秦云汉月，锲刻星天汉苑风。

为蒋高峰兄作

 高下一程云翅意；

峰岚万点雪花身。

扁　担

 道义能挑真骨气；

风霜莫奈老腰肢。

望沩亭

 沩水沩山，座中密印禅三昧；

宁乡宁里，心上花明月一楼。

周永红（9 副）

题正阳关

 名镇扼淮南，汇七二道山河，过卅六行客贾；

雄关侔塞上，空两千年楚徼，邈一万里秦垣。

茶陵县东阳书院

 山水尚流馨，派衍茶陵，椽笔梓乡游子意；

门墙尤积厚，名追曲阜，绳文柄国宰臣心。

奉新县九天阁

 阁上会心来，看云水相亲，飞羽百花同燕集；

峰头昂首立，听砥澜在涌，游鱼片石若龙吟。

郴州相山寺牌楼

 花鸟近郴城，云蔚林葱，入眼来时毋着相；

磬鱼飞鹫岭，风清月白，得心宽处但看山。

东华禅寺山门

 山同灵鹫飞来，驾西竺云涛，一灯刺破千年暗；

门共木鱼叩响，沐东华月色，五鼓敲开四大空。

卧佛寺大雄宝殿

大之则弥于宇宙，喜禅光万里所加，视巴渝若粒芥滴涓，

望河岳犹衲衣锡杖；

雄者如握以乾坤，有佛力千秋不减，在草野敷甘霖德泽，

入丛林布法雨慈云。

寿傅秀明先生八十

明公播令声于梓里，陇亩躬耕而有两表谠言，是谓武乡侯

异代风规，师尚父当时齿算；

哲嗣跻膴仕在湘中，庙堂身任又兼五车积学，颇类曹子建

满腔才藻，傅休奕饱腹经纶。

母亲九十寿诞

闺阃出身在宫保第左邻，历兵马劻勷而又鼎革腥膻，饥馑

苦中年，未登庠序竟然腹笥千章，灯前犹忆女经诵；

稻粱糊口于洞庭湖南亩，勤农桑纺织更兼杼机训诫，渥滋

娱晚景，不事庖厨会许颐期百稔，膝下多沾母德辉。

洞居者

有酒何妨小饮，宜半醉半醒，观名利者去来，睁眼一只，

闭眼一只；

无车不碍高楼，好独行独食，喜居住之灵活，立身两间，

卧身两间。

罗冈（7 副）

题莲花镇

 六合同春，莲池栖趾闲鸥鹭；

五峰耸翠，花乳含情缀圃畦。

题中建仰天湖小学君子亭

 莫负韶光探画境；

好看诗意润童心。

赠“新湖南”记者廖慧文女士

 慧心明处天光发；

文字传时粉量增。

赠曹永健老师

 永歌常乐龟虽寿；

健笔凌云名已传。

题赠湘雅三医院护士长何海玉

 海天遥望期瘟灭；

玉露同斟庆凯旋。

陈魏学弟以廿四年女儿红来饷，戏而有作

 廿四陈红吟不足；

三分魏紫报初开。

挽凌宏基夫子

 心中贮爱，眼里有光，长夜饫酸辛，痛语皆成调笑令；

座上周谆，吟边教勖，深杯空恸泣，迷途哪听接舆歌。

关波涛（5 副）

题金牛山龙泉寺

 古寺腾龙，法雨顷随雷雨至；

仙山布道，泉声长共磬声传。

题黄精种苗选育科普教育中心（二副）

 黄精济世；

科教兴民。

 科学育苗，时雨春风知本草；

康民济世，仁心厚德绍岐黄。

题红旗轿车

 顺势而生，滚滚车轮驰紫陌；

随时应变，声声汽笛颂红旗。

题安化燕子桥

 洢水逶迤，燕子来时风物好；

斯桥峻极，莺歌响处里闾安。

胡晖（5 副）

贺胡老静怡先生八秩寿诞

 鸣鹤九皋，时引松云飞一色；

怀虹八秩，长匀桃露润三春。

贺岳麓印社成立十周年

 田角雨花开，十载耕来，问汝犁扶何处；

灯前狂草落，一方钤罢，似枫霜正浓时。

青城山

 俯仰觉全真，幽霭虚无非幻境；

登临凭一啸，青峰卅六是知音。

洱　海

 来听人间疾苦声，与天作耳；

却怜云外苍茫色，画地为牢。

麓山幽涧

 苔静漏泉声，何曾入世；

叶繁筛日影，不欲遮天。

黄波（5 副）

参观莫应丰故居偶得（集句）

莫愁前路无知己（高適）；

应似飞鸿踏雪泥（苏轼）。

拙政园

 五百载犹荣，的是园林典范；

三十回易主，仍为瑶海霄光。

留　园

 可慰孤怀，且以一心相许；

不求对称，却将双睩长留。

题长沙市一中城南中学

 惟精惟一，允执厥中，此处园丁皆北斗；

有勇有谋，超然物外，城南学子胜东坡。

咏　酒

 佳期当庆，盛世当歌，清清液体千金意；

迎客宜深，饯行宜浅，灼灼情怀一品红。

黄去非（5 副）

敬挽陈公戍国教授

 久钦硕德，久仰高名，一面竟悭缘，岳麓巍峨留想象；

精治典坟，精研礼制，九州齐俯首，仪型杰出有遗篇。

恭祝傅府秀明尊翁八十大寿

 躬耕垄亩，心系烝黎，桑梓有贤名，大德大年尊上寿；

脉启傅岩，枝芳南国，门庭膺福报，佳儿佳妇振家声。

江村掠影

 满目葱茏，最爱秾春花事好；

一江浩渺，堪怜新涨绿痕深。

题友人幽居 ( 二副 )

十里平湖成小隐；

一方明月可中庭①。

一角湖山，果然清丽②；

三余岁月，得此悠闲。

注：① 集刘禹锡句。

② 出自龚自珍《湘月·天风吹我》。

雷凡（7 副）

过杜甫江阁有题

 扑面大江横，看岸花樯燕，杰阁长洲，此地自来风景好；

登楼春月白，念屈子情怀，贾生才调，骚心不羡草堂多。

题安化李氏宅大门

 芝竹绕庭，一片祥云扶日上；

乾坤焕彩，四时嘉气入门来。

中门楼

 迂径通幽，可听流水高山曲；

小楼话旧，闲品春风早雨茶。

题宁乡市楹联学会成立

 集俊士良才，引来泗洙一脉清流，溉六夏莲花，三秋桂子；

树吟旌联旆，彰扬沩楚千秋令气，期繁荣文化，服务人民。

代新阳诗社贺香山诗社成立二十周年

 仰止一山，羡廿载楩楠并茂，金石同辉，不尽光华齐碧落；

攀之万仞，瞰四围诗藻连云，文澜堆雪，无边风日壮吟台。

代潘氏后人题宗祠

 作赋登高，千古文华辉宇宙；

栽花明性，四时风物溢馨香。

注：作赋，指潘氏世祖潘岳以赋流传于世。栽花，典出“官罢还

贪一县花”句。

早春行沩畔有题

 天朗气清，半堤芦草生新翠；

潭幽水浅，数树梅花落古香。

罗建平（3 副）

酒

 仪狄九天成玉露；

诗仙一斗弃貂裘。

题浏阳市东门村

 新墅华灯青绿景；

晚秋佳果水云居。

杨　梅

 粒圆完胜丹阳色；

味涩却怀医道情。



骊海联珠

- 185 -

罗伟雄（5 副）

悼伯父仙逝

昆季未析烟，更兄弟提携，童稚扶持，回思硕果满堂，成

佛成仙诚不易；

犁刀曾伴读，有人生解答，诗文指点，待看仁膏遍地，称

尊称宿自相宜。

题粮食

 流通储备岂能忘，神农立市廛，孔子过陈蔡；

春种秋收诚不易，后土为供养，前身是汗珠。

食驴肉戏题

 有好事者船载以入；

是狠心人卸磨杀之。

胡静怡老先生八十大寿敬题

 撰联打牌骂人，生平所擅者三，好事如余，每慕直言呸在口；

辞岁拜节颂寿，大抵合而为一，抠衣有客，来求奥义敏于行。

挽黄永玉先生

 不抽烟的餮客不是好酒鬼；

能入戏的画家能当老司机。

王璇（5 副）

挽周漾斓先生

 君故恁匆匆，遗我印联犹润色；

春来何咽咽，伤心花鸟本知音。

贺江西省楹联学会第四次会员代表大会

 俪句溯渊源，记千年秋水长天、落霞孤鹜；

满怀飞逸兴，又一时潘江陆海、起凤腾蛟。

红色热土

 说壮烈犹风雨经年，黯黯红泥，长浸碧血；

忆峥嵘起苍茫一问，遥遥湘水，直接南湖。

再题延福寺

 楹循法式，栱溯禅宗，孤例数源流，必说溪桥留俪影；

檐透山光，阶延苔色，合门无俗事，怎知岁月近千年。

注：延福寺大殿主体结构建于元朝，1934 年林徽因、梁思成曾来

此考察、测绘。梁思成认为：“此斗拱全部形制特殊，多不

合历来传统方式，实为罕见之孤例。”

题明德华兴中学清廉亭

 诲者乐诚，克己于微防蠹念；

学之正本，守清而上置初心。

肖德飞（5 副）

题钓客

 雅志于心，清波万顷犹陶性；

垂纶在手，长线一钩不钓名。

题高考结束

 输赢未卜，岁月未期，蟾桂时，榜上题名追远梦；

胜败无妨，青春无悔，孙山外，眼前启路展雄心。

题八十寿

 弦歌耄耋，椿岁八旬颂雅风，高龄屡靠友朋帮，晚霞呈美景；

把酒杖朝，耆年三好诗书画，长寿多亏儿女孝，洪福乐衰翁。

父亲节忆严父

梦里千回严父见，笑貌依然，多才善育群雏，在世常期长

尽孝；

耳边数次爽声留，温言宛若，薄命仙游廿载，于今每念怎

生恩。

题小满

 小有丰收，看蛙鼓闹，鸟声喧，三候生风，风吹沃野唤瓜绿；

满怀希望，喜四方金，千叠浪，一时降雨，雨洒肥田催麦黄。

谢良健（3 副）

谒炎帝陵

 洣水清妍，五千年盛业常新，纷寻源以励；

鹿原壮丽，九万里风鹏正举，竞拜祖而来。

岳麓山

 湘江翠岸，岳麓丹枫，古迹悠怀明月照；

来往芳亭，流连雅院，雄峰放旷彩霞开。

贺株洲市文联第八次代表大会

 昭彰锦绣文，八届耕耘，书香又撰《莺啼序》；

喜庆珠玑事，四方灌溉，笔健频思《蝶恋花》。

谢紫云（3 副）

题望衡亭春望

 摇影江波，千山翠叠三春雨；

绕城香雾，万树花飞一夜风。

挽书法大家刘振涛先生

 几千张神品创新，纸上墨痕知岁月；

数十座园林勒石，字中风骨见情怀。

挽萧树思老先生

 画印诗书，十分精彩；

是非曲折，从不糊涂。

杨新跃（5 副）

集句题古心斋

即心是佛（释道元）；

与古为徒（庄子）。

奉题虚云寺

 有雁阵经天，南岳诸峰，于斯归指；

唯龙城不老，五宗之脉，萃此一身。

题双峰江口先贤朱尧阶

 众人道双峰并峙，令之以文，齐之以武，乃拯世间溺；

此地居涟水中游，终收涓滴，始启远澜，是为天下溪。

注：江口村为双峰县全境海拔最低处，故有下联尾句。

谒衡阳曾忠襄公（国荃）墓

七二峰列如部曲，忆提挈湖湘子弟，白下金汤、军前碧

血，痛矣唯余劫火残灰，来看雁影归衡岳；

几个臣手拯东南，今言谈事业功名，有兄诚拙、乃弟率

真，慨然犹可铜琶铁板，为唱鲸波出洞庭。

题岳麓印社

 大麓披图，岭云留白；

一亭钤印，秋叶渥丹。

何为民（5 副）

张　读

学而优则仕有途，识勋名于教授、编修、通判之间，兼兴

化知军，益彰武略文韬，全才难得；

公欲养欣亲可待，孚众望在忠臣、孝子、硕儒以后，更乡

贤入祀，泽被家山桑梓，邻德不孤。

曲中人

金缕意难平，只一瓢惜取何迟，有凤未求，无花空折；

美人颜不败，唯两地风情易老，望穿秋水，挽断罗衣。

广州大佛寺

辟丛林未设山门，临槛前市井喧嚣，礼佛鉴真经，不过人

间烟火；

与檀越同参功课，共物外心神向往，逃禅多公案，总归际

会因缘。

上方谷

成事果在天乎？逸闻待考，正史无稽，自三分汉贼势均，

黩武以来，北伐！北伐！

围师真绝地也，大雨不期，全功未竟，终一役英雄泪满，

归魂所向，南阳！南阳！

古渔阳

胡天寥廓，汉塞雄奇，绕城余落日长烟，鸿雁南归，萧凉

草木秋霜重；

四面边声，一杯浊酒，遗址诉良人远戍，王师北定，多少

闺闱春梦残。

颜资芳（5 副）

蒲松龄故居

 古槐横意气，尽委曲世情，振衣本为苍生起；

满井作波澜，岂浮沉末路，避地来依碧霭深。

苏　堤

 六桥烟柳新，且收拾日暮笙歌，睨睆流莺惊老眼；

一棹云霞净，待招邀花前风月，湖山遗迹是孤心。

落　日

 薄西山并炊烟起，乡思满桑榆，风送笛声惊犬吠；

横古渡共孤鹜飞，素心从淡泊，霞移帆影带渔歌。

安史之乱

 鼙鼓起渔阳，霓裳悲蜀道，独凭忧国之危，世累干戈成杌陧；

江山春梦断，风雨客途穷，谁念遗民忍死，诗多涕泪费吟哦。

春　游

 燕莺呼旧雨，蜂蝶趁新晴，可怜落日撩怀，斜带炊烟传牧笛；

游人几处闲，春水一池皱，最是飞丝无赖，嬉牵落瓣作风筝。

陈伯玲（6 副）

偃王阁

 高阁仰仁风，三千年王霸纷纭，社稷苍黎真有择；

慨怀融胜境，几百顷水云骀荡，收晴挹翠更何辞。

恭贺杨世伯楚书老先生九旬寿

 哲嗣笔生花，笺上彩衣，九如有颂；

梅山椿沐日，堂前瑞气，四月犹浓。

贺白溪诗社成立二十周年

袖中诗本，襟上酒痕，廿年结社高吟，展笺看资水奔腾，

雪峰雄峻；

雏起凤声，老扬骥足，五月流觞雅集，拈韵赋新时气象，

古镇人文。

题天河新村

天时得古邑拓新之遇，地利接长桥连道之通，聚以人和，

宜居宜业；

河水足倚窗悦目之娱，山光溢举盏骋怀之趣，收将景致，

如画如诗。

敬挽肖老越勋先生

 满屏正祭屈原时，闻公亦驾鹤西归，仰异代吟魂，俱留典范；

一邑早传诗苑绩，恨我未坐风立雪，只客途拙笔，遥拜横阳。

新化资江

 江流浩荡出湖湘，载将欧邓才名，谭陈豪气；

古邑繁华昭郅治，好看桥凌北塔，堤绕狮山。



骊海联珠

- 195 -

谢卫民（5 副）

题新邵凤凰谷

 花开风有色；

水落石多情。

题新邵白水洞

 崖高不许云飞出；

水白何须月照来。

题邵阳水府庙

 送月过桥窥北塔；

招云归浦宿南楼。

题玉辉蓝莓基地文化长廊

群艺汇长廊，但流连汉碑晋帖，宋韵唐风，岂羡他陶径菊

存，睢园竹好？

双眸迷胜境，最贪恋霞岭烟村，花畦果町，且任我放开脚

步，敞亮心扉。

题洞口罗溪国家森林公园

数千级悬梯挂瀑，放眸远壑，但树杪云攒，石罅珠飞，清

泠最爱罗溪水；

三五间吊脚连坡，乞酒瑶家，正午鸡声唱，土锅饭熟，恬

静真如兜率天。

李意坚（6 副）

寿胡公静怡八十

身鹤算未扶杖，意鹤闲不在朝，笑骂任平生，齿德俱尊称

鹤立；

萃文华以著书，主文盟而传道，诗联隆晚节，风神并茂曰

文雄。

修水行

盛暑消江右，行藏得二三日从容，偶乘兴楼头振衣，溪头

濯足；

遗踪访故庐，文字超千万人隽拔，此相钦书以山谷，诗以

散原。

贺昨夜兄获第六届甘棠奖十佳联手

 藏器久于身，倏而所向锋芒，只是牛刀聊小试；

摊书常在夜，惯以欺人钝鲁，原来绣口不轻开。

消　夏

 城市不山林，一岁趋炎今又是，且由他灼灼骄阳，涔涔热汗；

起居从节序，偶然乘快问如何，聊食得小摊烧烤，大口冰啤。

潇　湘

屈子投江，杜子穿江，朱子横江，楚渎自扬波，骚人代有

苍茫里；

贾生吊水，涤生蹈水，书生击水，湘流时作响，意气何多

浩渺间。

长沙西湖

名字委湖山，亦湘亦越，且不论东坡影迹，西子容妆，一

目风光，别无二致；

微茫供俯仰，斯水斯城，何消说岳色如屏，江流似带，四

时烟景，此占三分。

蒋昌典（5 副）

集　句

 　百年人物存公论（元好问）；

千古文章只自知（李贽）。

赵孟

 宗室与同，节操各异，道人愧对山人面；

才华相类，松雪两污，朝服当为僧服羞。

新都桂湖

 醉眼看浮光，桂酒一湖秋酿得；

羁魂归故国，荷香十里月钩来。

楚天台

 闻钟余响远，悬六四铜引凤吹箫，舞破霓裳，敲残星月；

极目楚天高，携二三子登楼把酒，望穷云树，吟老烟波。

八十自寿

八十载岁月不居，已疲千里足，已休千里志，检点行囊，

算剩得俚句几章，蚓书几行，涂鸦几笔；

百余斤身心尚健，犹抱少年心，犹发少年狂，忘怀宠辱，

最堪珍夕阳如火，霜枫如醉，篱菊如金。

吴振奇（5 副）

题平益高速公路通车

 玉带缩舆图，穿画中赣月湘云，挥手便成异域客；

谁人无眷念？听窗外笛鸣风啸，回头远去自家山。

题平江木金乡

 祠宇增一地之光，辈出英贤，文武经纶堪济世；

乡名冠五行之字，春同物我，和谐山水自流馨。

注：该乡有方氏、余氏两祠堂属省级文物保护单位。

游平江长寿镇仙姑岩景区

  绿竹抱山幽，将名利抛开，枕石闻钟槐梦醒；

丹崖衔庙古，把尘埃抖落，忘机养性岫云闲。

题长寿古镇桃花林

 缱绻咏南庄，痴人面桃花，别绪最伤崔护笔；

柘桑环北郭，合落英流水，风光不啻武陵春。

挽亲家李兆其先生

 报国尽丹忱，廿余年戎马守边，赤子襟怀彰大义；

化身归碧落，千百声杜鹃泣血，绿堤杨柳系愁烟。

刘可亮（5 副）

题中国航母

 百年久慨凤孙忧，底气此堪凭，海外鳄来看破浪；

九域长申龙裔志，初心恒固守，江南箭出许平澜。

注：吴獬，字凤孙，其联有“每眼前望吴楚东南，辄忧防海”之

句。江南，笔者所在的江南集团，于我国新时期海军建设有

所贡献。

题岳麓书院

 引七二峰衡岳以听经，贤哲齐孔门气象；

囿八百里洞庭而为砚，文章领天下波澜。

贺湘潭市文联第八次代表大会

 碧泉不绝澜，湘水尚余波，地脉一泓承正脉；

胡氏倡经世，毛公推服务，文心千载照天心。

题韶山市银田镇长庆和谷米行

 民愠解南风，临水斯人摧帝力；

稻花香上国，听澜我辈感虞弦。

敬挽黄永玉老先生

 平生逃物役，守得梅溪，坐拥荷堂，狂花十万丹青外；

作古自神游，居辞老子，迹归浪汉，皓月一江白雪如。

黄宁辉（4 副）

题广东禅医祖庭天露山

 会心人做拈花笑；

入药草荣调露天。

长沙联协换届赠吕可夫先生

 雕龙宗屈贾，云章霞藻焕楹间，看合璧两行，铭金勒石；

引凤种梧桐，德誉仁声传海内，忆主盟五载，裕后光前。

张九龄

 白衣登庙堂，诗动九州，月生海上无双句；

青史旌风度，神交千载，人在天涯共此时。

题某中学女生宿舍

 南山增秀因栖凤；

东海潜鳞待化龙。

黄建中（4 副）

贺长沙市楹联家协会成立三十周年

 三十春秋擎大纛；

两行文字动长沙。

题写一斋

 爱听清音，沩水一湾流入砚；

时翻奇字，扶峰千丈叠成书。

题沩山李氏根雕公司

 十载挥锄，根寻银杏青樟，借以牛刀镌古雅；

一遗上册，品自囊锥脱颖，使之朽木化神奇。

题宁乡金洲廊桥

 沩水汇千流，景豁双眸，趁夜幕初垂，湖底月牵天上月；

廊桥通两岸，园兴百业，看晨星争启，高新区接国家区。

胡云泉（4 副）

茶亭美丽乡村行

 无处不清奇，相看楼掩青山，树生塔顶；

有心来激赏，最是花开百亩，稻熟千重。

长郡月亮岛第二小学

 踵长郡风华，育材成器；

喜望城学子，有志拿云。

祝贺谭家园村传统文化促进会成立

 踵前贤韵，播当代风，大雅扶轮，家山焕彩；

荟九岭雄，合三湖碧，名流写意，画本恒新。

挽戴曦老师

 经年教苑苦耕耘，嘉范励来兹，弟子三千成大器；

往日诗坛多唱和，高文催后进，骚人数九哭先生。

曾爱明（5 副）

题三八节

 佳气渐生，只教碧玉频簪树；

木兰应羡，不卸红妆亦顶天。

高考对联（二副）

 得一脉风流，才倾潘陆；

经十年砥砺，剑指斗牛。

 承古阁渊源，漫铺开一卷风骚，锋芒所向；

纵书生气概，会博得九天云路，鹏翼其时。

百日誓师联

 百日期虽短，朝夕必争，但凭盛世长风，虎翼渐伸程万里；

十年功不负，师生共勉，可待握瑜成器，榜元须中誉三湘。

禁毒对联

 鲸涛揭处，澎湃曾销万箧烟，叹反被污名，病国病夫长是泪；

海日升时，昭彰已见千重景，问安容蔽恶，利兵利刃更吹毛。

冯恩泽（2 副）

题序贤村八百多年古樟

大材寂寂近千年，经风沐雨，载雪披霜，不改枝繁叶茂，

凭傲骨丹心，漫招得闲鸥野鹭；

虬结巍巍逾十丈，傍月摩星，韬光养晦，自多饮露餐霞，

聚长天精气，合栖些逸凤蟠龙。

题偃王阁

 华构飞檐，得境阒风清，坐享湖山一角；

莒根远郭，自民淳俗朴，秉持仁义千秋。

肖志国（8 副）

代挽萧母吴老太君

应惜有缘人，与嗣君志趣相投，纵使风波迭起，劳燕分

飞，今日相逢唯一笑；

感怀无极处，得贤母仁慈厚爱，谁知天命难违，恩波不

续，此生厚报只余哀。

中秋日挽杨柳村舅父

 思毕世诗书于手，道德于胸，人月庆团圆，鹤驾何移杨柳岸；

忆当年笔墨相资，文章相授，仙凡悲聚散，秋风不老渭阳情。

湘阴一中高考征联

 公诚有训，勤勇宜彰，湘水濡毫龙破浪；

丘壑盈怀，风雷入卷，罗城发轫凤凌霄。

挽诗友南浦之父

百里堪钦德望隆，思去冬福寿宴间，祈茶龄再贺，谁知宴

戏千年诀；

平生不负茱萸约，恐他日烟波江上，与哲嗣同游，怕写江

天一色秋。

挽何母刘老太君

 莲花聊寄一枝红，可怜水远山长，独我难为陶母哭；

夫子盘桓三径绿，从此诗残月冷，念君休读孟郊吟。

贺阳雀湖诗社成立

 诸子皆望道而来，枕千年钟韵，十里窑烟，堂庙何曾输气象；

百川有朝宗之势，纳阳雀春声，柳庄云影，湖山自许数风流。

挽黄千骧先生

仰夫子在灯火三更，可怜茶研陆羽，词会东坡，万缕情怀

萦楚泽；

吊明公于桃仑五月，恰值柳黯金梭，梅吹玉笛，一天风雨

哭银城。

挽乡儒林老玉华先生

 拈毫品字，促膝谈诗，叹十载忘年，经史抛残名士去；

对月伤怀，临风拭泪，痛平生知己，梅花致奠故园来。

张武来（5 副）

借闲居

 借得松风聊淡泊；

赊来竹月赋清闲。

汨润农庄

 汨水润芳园，平添野趣；

农庄开胜境，一洗俗尘。

华容芥菜

 芥菜最无奇，靠真材本草留名，皇宫入膳；

华容长有道，凭实力百强享誉，万户噙香。

大海陀国家级自然保护区

 亿万年大海遗珠，礁石成峰，京西屏障风尘远；

三千界群雄聚会，鸟声列阵，户外氧吧天地亲。

张家界

 峰耸如万笏朝天，雾绕云缭，莫是仙宫遗御景；

林深有千流奏乐，风亲鸟唱，分明梦境现清湘。

张正清（4 副）

题城步长安营

 久慕老营盘，垒凝烽火，碑刻沧桑，铁血已随人事远；

渐开新秘境，傩舞苗乡，笙喧侗寨，山歌长伴吊楼飞。

题城步南山萝卜

 风味出天然，可餐可药，玉种南山非俗物；

雪肌彰本色，又脆又鲜，情牵百姓见冰心。

题新邵龙山大峡谷

 近悦远来，欲遣晴柔萦壑谷；

山高路仄，当存襟抱在云天。

题隆回花瑶古寨

 瑶山呈率性，石瀑张狂云雾里；

古寨见风情，筒裙婀娜打滔时。


